 Югары Әлкидә 11 нче август көнне  «Авыл көне» булып узды.

Әле бит аның кояшлы җылы көннәре дә шуңа ымсындырып тора. Мөгаен, авылларда кече Сабантуйларның аеруча күңелле үтүе, аларга әллә кайлардан күптән күрелмәгән якташларның кайтуы, эчкерсез очрашу- күрешүләрнең күңелләргә сары май булып ятуы да шуның белән аңлатыладыр.
 Югары Әлки авылында үткән бәйрәм дә әнә шун¬дый күтәренке рухлы, күп төсмерле булды. Августның кызу булса да инде сал¬маклана, тымызыклана төшкән көне әйтерсең бәйрәм оештыру өчен ту¬ган. Авыл уртасындагы зур мәйданда матур итеп киенгән әби-бабайлар, урта буын, яшьләр һәм бала-ча¬галар мәш килә. Әледән-әле машиналар килеп туктый, алардан кунакка кайтучы¬лар килеп чыга да дус-ту¬ганнары кочагына чума. 
Югары Әлки халкын район башкарма комитеты җитәкчесе Илнур Юсупов сәламләде. 
–Бәйрәмегез бик ма¬тур, күренеп тора, аны тырышып әзерләгәнсез. Быел сезнең авылда ре¬спублика программасы кысаларында мәктәп һәм балалар бакчасы урнашкан бинаны төзекләндердек. Ә киләсе елга клуб бина¬сына тотынырбыз. Бәйрәм белән тәбрик итәм. Дус-та¬ту яшәгез, кунакларыгыз күп булсын!–диде җитәкче. Аның сүзләрен Түбән Әлки җирлеге башлыгы Мансур Галиуллин җөпләде. Ә ми¬крофон янына авылдашла¬ры, Татарстанның халык ар¬тисты Исламия Мәхмүтова чыккач, аны алкышлап кар¬шы алдылар.
Югары Әлки авылы көне бик тә күңелле, җырлы-көйле, тәмле сыйлы булып үтте.
